Монгол Улсын Их Хурлын 2013 оны намрын ээлжит 

чуулганы Төсвийн байнгын хорооны 11 дүгээр 

сарын 14-ний өдөр (Пүрэв гараг)-ийн 

хуралдааны гар тэмдэглэл


Байнгын хорооны дарга Ц.Даваасүрэн ирц, хэлэлцэх асуудлын дарааллыг танилцуулж, хуралдааныг даргалав.

Ирвэл зохих 19 гишүүнээс 12 гишүүн ирж, 63.1 хувийн ирцтэйгээр хуралдаан 17 цаг 35 минутад Төрийн ордны “А” танхимд эхлэв.


Чөлөөтэй:  Я.Санжмятав, М.Сономпил;

Тасалсан:  Р.Амаржаргал, С.Баярцогт, М.Зоригт, Б.Наранхүү, Ж.Эрдэнэбат.

Нэг. Монгол Улсын нэгдсэн төсвийн 2014 оны төсвийн хүрээний мэдэгдэл, 2015-2016 оны төсвийн төсөөллийн тухай хуульд өөрчлөлт оруулах тухай хуулийн төслүүд /эцсийн хэлэлцүүлэг/.

Хэлэлцэж буй асуудалтай холбогдуулан Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Нэгдсэн төсвийн бодлогын хэлтсийн дарга Б.Доржсэмбэд, Төсвийн орлогын хэлтсийн дарга Э.Батбаяр, Эдийн засгийн яамны Хөгжлийн бодлого, стратеги төлөвлөлтийн газрын орлогч дарга Г.Батхүрэл, мөн яамны Хөрөнгө оруулалтын хэлтсийн ахлах мэргэжилтэн Д.Балжинням нарын бүрэлдэхүүнтэй ажлын хэсэг, Улсын Их Хурлын Тамгын газраас Төсвийн байнгын хорооны ажлын албаны ахлах зөвлөх Ё.Мөнхбаатар, зөвлөх Ё.Энхсайхан нар байв.

Улсын Их Хурлын гишүүн Д.Хаянхярваа зарчмын зөрүүтэй санал гаргав.

Ц.Даваасүрэн: - 1.“Монгол Улсын  нэгдсэн төсвийн 2014 оны төсвийн хүрээний мэдэгдлийн 1 дүгээр зүйлийн эдийн засгийн үзүүлэлт баганы хоёрт байгаа хэрэглээний үнийн индексийн дундаж түвшин “6” гэснийг “8” болгож, 2014 онд “8”, 2015 онд “7”, 2016 онд “6” гэж өөрчлөх” гэсэн саналыг дэмжиж байгаа гишүүд гараа өргөнө үү.

Зөвшөөрсөн:                    12

Татгалзсан:
                      0
    
Бүгд:


         12

Гишүүдийн олонхын саналаар дэмжигдлээ.

2.Монгол Улсын нэгдсэн төсвийн 2014 оны төсвийн хүрээний мэдэгдэл, 2015-2016 оны төсвийн төсөөллийн тухай хуульд өөрчлөлт оруулах тухай хуулийн төслийн эцсийн хэлэлцүүлгийг чуулганы нэгдсэн хуралдаанаар батлуулахыг дэмжиж байгаа гишүүд гараа өргөнө үү.


Зөвшөөрсөн:                    11

Татгалзсан:
                      1
    
Бүгд:


         12

Гишүүдийн олонхын саналаар дэмжигдлээ.


Байнгын хорооны санал, дүгнэлтийг чуулганы нэгдсэн хуралдаанд Улсын Их Хурлын гишүүн Д.Хаянхярваа танилцуулахаар тогтов.

Хуралдаан 17 цаг 40 минутад өндөрлөв.
Тэмдэглэлтэй танилцсан:
ТӨСВИЙН БАЙНГЫН 

ХОРООНЫ ДАРГА
                                                            Ц.ДАВААСҮРЭН
Тэмдэглэл хөтөлсөн:
ПРОТОКОЛЫН АЛБАНЫ


ШИНЖЭЭЧ



                                       М.НОМИНДУЛАМ
МОНГОЛ УЛСЫН ИХ ХУРЛЫН НАМРЫН ЧУУЛГАНЫ ТӨСВИЙН БАЙНГЫН ХОРООНЫ 2013 ОНЫ 11 ДҮГЭЭР САРЫН 14-НИЙ  

ӨДӨР (ПҮРЭВ ГАРАГ)-ИЙН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ

Ц.Даваасүрэн: - Хуралдаанаа эхэлье. Төсвийн байнгын хорооны 2013 оны 11 дүгээр сарын 14-ний өдрийн хуралдааныг эхлүүлье. Ирвэл зохих 19 гишүүнээс ирсэн 10 байна. 52.0 хувийн ирцтэй байна. Өнөөдрийн хуралдаанаар нэг асуудал хэлэлцэнэ. Монгол Улсын нэгдсэн төсвийн 2014 оны төсвийн хүрээний мэдэгдэл, 2015-2016 оны төсвийн төсөөллийн тухай хуульд өөрчлөлт оруулах тухай хуулийн төслүүд, Монгол Улсын 2014 оны төсвийн тухай хуулийн төслийг дагаж өргөн мэдүүлсэн хуулийн эцсийн хэлэлцүүлэг байгаа. 

Нэг. Монгол Улсын нэгдсэн төсвийн 2014 оны төсвийн хүрээний мэдэгдэл, 2015-2016 оны төсвийн төсөөллийн тухай хуульд өөрчлөлт оруулах тухай хуулийн төслүүд /эцсийн хэлэлцүүлэг/.

Эцсийн хэлэлцүүлгийг эхлүүлье. Нэгдсэн хуралдаанд анхны хэлэлцүүлгийн үед олонхын дэмжлэг авсан саналуудыг нэмж тусгасан эцсийн хувилбарыг та бүхэнд тараасан байгаа. Их Хурлын даргаас өгсөн чиглэлийн дагуу төсвийн хүрээний мэдэгдлийг мөнгөний бодлоготой уялдуулах нэг заалтаар зарчмын зөрүүтэй санал хураалгах ёстой. Мөнгөний бодлогоор  хэлэлцүүлгийн явцад ирэх оны инфляцийн түвшинг 8 хувь байна гэж ингэж тодорхойлж байгаа. Тийм учраас мөнгөний бодлоготойгоо уялдуулаад инфляцийн түвшинг өөрчилнө. Зарчмын зөрүүтэй саналын томьёоллоо аваад ир. Д.Хаянхярваа гишүүн. 

Д.Хаянхярваа: - Их Хуралд оруулж ирсэн мөнгөний бодлоготой уялдуулаад хэрэглээний үнийн индексийн дундаж түвшинг бид нар энд 6 хувь гэж авсан байгаа, тэгээд үүнийгээ 8 хувь болгоё гэсэн ийм саналыг гаргаж байна. Монголбанкны саналаар. 

Ц.Даваасүрэн: - Улсын Их Хурлын гишүүн Д.Хаянхярваагийн гаргасан зарчмын зөрүүтэй саналын томьёоллоор санал хураалт явуулъя. Монгол Улсын  нэгдсэн төсвийн 2014 оны төсвийн хүрээний мэдэгдлийн 1 дүгээр зүйлийн эдийн засгийн үзүүлэлт баганын хоёрт байгаа хэрэглээний үнийн индексийн дундаж төвшин “6” гэснийг “8” болгож, 2014 онд “8”, 2015 онд “8”, 2016 онд “8” гэх үү? “8” болгож өөрчилье гэсэн саналын томьёоллоор санал хураалт явуулна. Энд гуравны хоёроор дэмжигдсэн байх ёстой гэдгийг гишүүд анхаараарай. Дэмжиж байгаа гишүүд гараа өргөнө үү?

12-оос 10.

Энэ дээр нөгөө тайлбар хэлэх ёстой. 

Д.Дэмбэрэл: - Уг нь бол “6” гээд л байх үед нь бид хэлж байсан л даа. Үүнээс давах байх гэж. Одоо давж байгаа юм. Монголбанк 2014 оныхоо мөнгөний бодлогыг бид нар “8” гэе, үүнийг чинь зөвшөөрч байна. Нэгэнт үүнийг цэгцлэх шаардлага байна. 2015-2016 ондоо бол “8” гэдэг чинь яагаад тэгж байгаа юм бэ? Тэгэх шаардлагагүй шүү дээ, “6” дээр байж л байна биз. Зүгээр Монголбанкны мөнгөний бодлого бол 2014 оныг зөвшөөрч байна уу, бодлоготойгоо уялдуулах, цааш нь “6” байх ёстой шүү. Ер нь ингээд заавал ингэж хэрэглээний үнийн индексийг учиргүй 2 жил хүртэл нэмэгдүүлэхээр санал хураах нь буруу шүү дээ. Тийм учраас би бол “6, “8”, ”8” биш, “8”, “6”, “6”, за яах вэ, “8”, “7”, “6”. 

Ц.Даваасүрэн: - Тэгвэл дахиж санал хураалт явуулчихъя. Эхнийхээ саналыг хүчингүй болгох санал хураалт явуулъя. 

12-оос 11.

Эхний санал хүчингүй боллоо, Улсын Их Хурлын гишүүн Д.Дэмбэрэлийн гаргасан төсвийн хүрээний мэдэгдлийн эдийн засгийн үзүүлэлтийн хоёр дахь үзүүлэлт болсон  хэрэглээний үнийн индексийн дундаж түвшин 2014 ондоо “8”, 2015 “6”, 2016 “6”.

Д.Дэмбэрэл: - “7”, “6”. 

Ц.Даваасүрэн: - 2015 онд “7”, 2016 онд “6” тийм үү? Байхыг санал болголоо. Д.Дэмбэрэл гишүүний гаргасан саналыг дэмжье гэсэн саналын томьёоллоор санал явуулъя. Дэмжиж байгаа гишүүд гараа өргөнө үү?

12-оос 12.

100 хувь дэмжигдлээ. Монгол Улсын нэгдсэн төсвийн 2014 оны төсвийн хүрээний мэдэгдэл, 2015-2016 оны төсвийн төсөөллийн тухай хуульд өөрчлөлт оруулах тухай хуулийн төслийг чуулганы нэгдсэн хуралдаанд оруулж батлуулъя гэсэн саналын томьёоллоор санал хураалт явуулъя. Дэмжиж байгаа гишүүд гараа өргөнө үү?

12-оос 11.

Дэмжигдлээ. Монгол Улсын нэгдсэн төсвийн 2014 оны төсвийн хүрээний мэдэгдэл, 2015-2016 оны төсвийн төсөөллийн тухай хуульд өөрчлөлт оруулах тухай хуулийн төслүүдийн эцсийн хэлэлцүүлэг явуулсан талаарх Төсвийн байнгын хорооны танилцуулга гарна. Танилцуулгыг Улсын Их Хурлын чуулганы нэгдсэн хуралдаанд Улсын Их Хурлын гишүүн саналаараа байна уу? Д.Хаянхярваа гишүүн танилцуулъя. Төсвийн тогтвортой байдлын тухай, тэгэх үү? Тэгье. Та харин хэлсэн байх, таны санал дэмжигдсэн юм чинь, танилцуулгыг.

Д.Дэмбэрэл: - Д.Хаянхярваа уншчих, би саналаа тайлбарлачихвал болно.

Ц.Даваасүрэн: - Д.Хаянхярваа гишүүнээр тогтлоо. Монгол Улсын  нэгдсэн төсвийн 2014 оны төсвийн хүрээний мэдэгдэл, 2015-2016 оны төсвийн төсөөллийн тухай хуульд өөрчлөлт оруулах тухай хуулийн төслүүдийг хэлэлцэж дууслаа. Үүгээр Төсвийн байнгын хорооны 2013 оны 11 дүгээр сарын 14-ний өдрийн хуралдааны хэлэлцэх асуудал дууссан тул хуралдааныг хаасныг мэдэгдье.

З.Энхболд: - Түрүүний хурал дээр бас байгаагүй.


Д.Эрдэнэбат: - Тэгээд яах гээд байгаа юм бол бас. Айлын хартай авгай шиг. 


З.Энхболд: - Юмаа ярьж байя даа, чуулган тараад гэж зарласан. Төсөл дээр саналтай гишүүд байна уу? 


А.Бакей: - Зарим ажлын хэсэг байхгүй байна уу, үгүй юу? Нөгөө Үндсэн хуулийн ажлын хэсэг. Тэр тэгвэл орхигдсон байна. Тэрийг нэммээр байна. 


З.Энхболд: - Үндсэн хуулиа нэмчих.


А.Бакей: - Нэг дэх өдрийн үдээс хойш тавьсан дээр байх.

З.Энхболд: - 15 цагаас нөгөө юм байгаа шүү дээ.


А.Бакей: - Хоёр дахь өдөр гэхээр болох уу? Үдээс хойш.


З.Энхболд: - Санал нийлж хэсгээ явуулах.


А.Бакей: - Санал нийлж байгаагаа явуулъя гээд.


З.Энхболд: - Тэр чинь тэгээд явахаар баахан  хуулийн дагуу процессууд хийх ёстой шүү дээ. Тэрийг эхлүүл. 


А.Бакей: - Тэгнэ л дээ. Тэрийг ярья. Тэгээд судалгааны баг ажиллаж байгаа шүү дээ. Түүний явц нь ямар байна гэдгийг сонсъё, тэрийг сонсчихоод тэгээд тодорхой асуудлаар саналаа гаргачихъя. 

З.Энхболд: - Одоо тавьчихсан юм дээр саналтай гишүүд байна уу? Мэргэжлийн хяналтын хууль шинээр орж ирж байгаа. 


Д.Эрдэнэбат: - Мэргэжлийн хяналт чинь энд орж байгаа юу?


З.Энхболд: - Орж байгаа, Хяналтыг хэрэгжүүлэх журмын тухай хууль гээд. Төрийн байгуулалт дээр байгаа. 


А.Бакей: - Өнөөдөр тараагдаж байгаа тийм ээ?


Д.Эрдэнэбат: - Тэрийгээ нэлээн ярих юм байна даа. 


А.Бакей: - Тэр нэлээд юм болно. 


З.Энхболд: - Р.Амаржаргал гишүүнийх байгаа.


Д.Эрдэнэбат: - Хяналтыг хэрэгжүүлэх журмын тухай юм уу тийм ээ?


З.Энхболд: - Том хууль гэвэл тэр.


Д.Эрдэнэбат: - Тийм байна. 


З.Энхболд: - Агаарын тухай хуулиа нэмэлт саналгүйгээр батлагдах байлгүй дээ.


Д.Эрдэнэбат: - Тийм, тэр олон юм яригдахгүй байх.


З.Энхболд: - Анхны хэлэлцүүлгээр батлах.


Д.Эрдэнэбат: - Байнгын хороо нь л хуралдчих хэрэгтэй. Г.Баярсайхан дарга чинь ирэх байхаа?


З.Энхболд: - Г.Баярсайхан ирэх үү? Ирэх байлгүй дээ, 7 хоног юм чинь. Нэг дэх өдөр ирчихнэ.


Д.Эрдэнэбат: - Ер нь Г.Баярсайхан даргад мессэж өгөөд гол ажил чинь үүн дээр байгаа шүү гэдгийг сануулчих хэрэгтэй. 


Б.Болдбаатар: - Даргаа, бүлгийн хурал дээр  хэлэлцэх асуудал юуг тавих юм бэ?


З.Энхболд: - Бүлгийн хурлаар хэлэлцэх асуудлыг Үндсэн  хуулийн өөрчлөлтөөр санал солилцох гээд, сумын Засаг дарга, аймгийн Засаг даргын сонгууль болон томилгооны асуудлыг.

А.Бакей: - Бүр тодорхой биччихсэн нь дээр байх даа, аягүй бол.


Ц.Цолмон: - Хотын тухай асуудал байгаа биз дээ? Хот гэдэг юмаа оруулж байгаа. 


А.Бакей: - Болон бусад гэхгүй юу. 


З.Энхболд: - Олон юм тэгээд явдаггүй юм даа, Үндсэн хуулийн зөвхөн нэг өгүүлбэрийг нь ярьсаар байтал бүтэг өдөр болно.


Б.Болдбаатар: - Аймаг, сумын Засаг даргын томилгоонд гэе тийм ээ?


А.Бакей: - Сонгуульт томилгоонд


Д.Эрдэнэбат: - Орон нутгийн удирдлагын тухай асуудлаар гэхгүй юу, аймаг, сумын Засаг дарга гэхгүй шүү дээ наадах чинь, орон нутгийн удирдлагатай холбоотой бүлэг заалт байгаа юм.


З.Энхболд: - Бүлгээрээ ч явахгүй л дээ.


Д.Эрдэнэбат: - Үгүй, бүлэг дэх тийм заалтын тухай.


А.Бакей: - Тодорхой болчихвол тойроод ярих зүгээр дээ. Иргэдийн хурал гээд.


Д.Эрдэнэбат: - Наадах чинь орон нутгийн удирдлага байхгүй юу даа. Тэр нэг заалтыг нь харчих, яаж зөв томьёололд оруулбал зөв бэ?


А.Бакей: - Хоёр бүлгийн дарга ч яах вэ сонслоо, Ардын намын бүлгийн дарга.


З.Энхболд: - Тэдний санаачилга юм чинь, тэдний намын Ө.Энхтүвшингийн санаачилга юм чинь.


Д.Эрдэнэбат: - Тэдний санаачилга биш л дээ.

З.Энхболд: - Мөн л дөө.


Д.Эрдэнэбат: - Энэ чинь урьд нь тэртээ тэргүй Үндсэн хуульд өөрчлөлт оруулах, өргөн барих хууль байгаа юм байна лээ шүү дээ.  Тэр хуулийг татаад аваад оруулчихдаг.


А.Бакей: - Ажлын хэсгийн хуралд саналаа гаргаад хэлэлцэж ороорой гээд. 


З.Энхболд: - Тэнд тэгэхдээ аймгийн даргын асуудлыг хөндөөгүй, зөвхөн сумын даргын.


Д.Эрдэнэбат: - Тэр чинь орон нутгийн сонгуультай холбоотой асуудал тийм ээ?


Б.Болдбаатар: - Засаг захиргаа, нутаг дэвсгэрийн нэгж, түүний удирдлага гэсэн бүлэг байх ёстой түүгээрээ биччих юм уу?


З.Энхболд: - Бүлгээр солих гэхээр үгүй, зөвхөн сумын Засаг даргаа ярина гээд эхэлдэг байхгүй юу. 


А.Бакей: - Ер нь яг тодорхой бичээд өгчихвөл амар л даа, тэр хүрээнд л ярьж байна шүү дээ.


З.Энхболд: - Наад бүлэг чинь ямар нэртэй юм бэ? Дугаар нь хэд байна.


Б.Болдбаатар: - Засаг захиргаа, нутаг дэвсгэрийн нэгж, түүний удирдлага


З.Энхболд: - Үндсэн хуулийн 4 дүгээр бүлгийг  хэрхэн өөрчлөх талаарх саналаа бүлгүүд гаргаад тэгээд Л.Цогийн ажлын хэсэг дээр цувуулж ярь гэсэн үг. Хурал нь ямар эрх хэмжээтэй байх вэ гэдгийг бас ярина шүү дээ, давхар. Сонгуулийг нь иргэдээсээ болгочихоор. Нөгөө давхар дээлээ яах юм бэ, Д.Эрдэнэбат дарга.


Д.Эрдэнэбат: - Он гарч байгаад аажуухан шиг ойлголцож байгаад явсан дээр байх. 


А.Бакей: - Тэрийг Байнгын хорооны дарга нар асуугаад байх юм. 


Д.Эрдэнэбат: -Он гарч байгаад аажуухан шиг ойлголцож байгаад явсан дээр байх, огцом гал асааж болохгүй. 


З.Энхболд: - Давхар дээлийг дан дээл болгох тухай.


Д.Эрдэнэбат: - Он гарч байгаад ярьсан дээр гэдэгтэй хатуу байр суурьтай байгаа шүү дээ. 


З.Энхболд: - Англиар нэр томьёо гаргачихсан байна лээ шүү дээ. Double deel problem гээд Канадын Ванкуверийн их сургуулийн судлаад байдаг юм,  Double deel problem биччихсэн байхаар нь юу вэ гээд үзсэн чинь харин. 


Д.Эрдэнэбат: - Дээл гэдэг үг гадаад үгэнд байхгүй. 


З.Энхболд: - Дээл орчуулагдахгүй. Д.Ганбат гишүүний өргөн барьсан Байнгын хорооны дарга нарын сонгуулийг 2 жил тутам гэдэг хууль бас явж байгаа. 


Д.Эрдэнэбат: - Тэрийг бол манай хоёр бүлэг ярьж байгаад, бие даагчидтай бүгд ярьж байгаад шийдсэн зүйл шүү дээ. 


З.Энхболд: - Тэрийг бүгд дэмжиж байгаа.


Д.Эрдэнэбат: - Ирцээ яахгүй бол нөгөөдүүл чинь бол би итгэхгүй л байгаа шүү ер нь. Тийм учраас бүгд нэг долгион дээр очихгүй бол болохгүй байх гэж би бодож байна. 


З.Энхболд: - Р.Бурмаагийн тангараг өргөдөг хууль байгаа, ирц хүлээдэггүй.


Д.Эрдэнэбат: - Тэр ч яах вэ ороод яах юм байгаа юм. 


З.Энхболд: - За өөр юмгүй бол хурлаа дуусгая.

